
Aprelin 11-15 ta-
rixlərində Bakı, qa-
dın və kişi boksçular 
arasında Böyük İpək 
Yolu beynəlxalq turni-
rinə ev sahibliyi edib. 
Boks Mərkəzində 
təşkil olunmuş ənənə-
vi yarışda Azərbaycan, 
Tacikistan, Özbəkis-
tan, Kamboca, Mon-
teneqro, Qırğızıstan, 
Gürcüstan, Rusiya və 
Qazaxıstan milli ko-
mandaları mübarizə 
aparıb. 25 dəst medal 
uğrunda mübarizəyə 
200-dən artıq boksçu 
qatılıb. 

Azərbaycan kişilərin yarışında 45, 
qadınların mübarizəsində 11 boksçu 
ilə təmsil olunub.

Aprelin 15-i 5 gün davam edən 
yarışda turnirinin qalibləri müəy-
yənləşib. Boks Mərkəzində təşkil 
olunan final döyüşlərini gənclər və 
idman naziri Fərid Qayıbov, maliyyə 
naziri, Azərbaycan Boks Federasi-
yasının prezidenti Sahil Babayev, 
Milli Olimpiya Komitəsinin baş katibi 
Azər Əliyev, Diasporla İş üzrə Dövlət 
Komitəsinin sədri Fuad Muradov, 
“Azərxalça” ASC-nin İdarə Heyətinin 
sədri Emin Məmmədov, Kəlbəcər Ra-
yonunda ARP-nin xüsusi nümayən-
dəsi Bəşir Hacıyev, Qazaxıstan Boks 
Federasiyasının vitse-prezidenti 
Mirza Yerkenbek və digər yerli fede-
rasiyaların rəsmiləri də izləyiblər.

Yığmamızın 
heyətində həlledici 
görüşdə qələbə 
qazanan Zeynəb 
Rəhimova, Aynur 
Rzayeva, Süb-
han Məmmədov, 
Nicat Hüseynov, 
Məhəmmədəli 
Qasımzadə, Nəbi 
İsgəndərov, Seid-
cəmşid Cəfərov və 
Alfonso Dominqes 
qızıl medala sahib 
olublar.

Digər boks- 
çularımızdan 
Murad Abdulla-
yev, Məhəmməd 
Abdullayev və 
Marjona Savri-
yeva ikinci yeri 
tutublar. Bir gün 
öncə isə Şamil 
Əsgərov, Tağı 
Nəsibov, Ruslan 
Rüstəmov, Məm-
məd Quliyev, 
Anaxanım İsma-
yılova, Bəhriyyə 
İbrahimova və 
Aynur Mikayılova 
bürünc medala 
yiyələniblər.

Təltifolunma mərasimində Azərbaycan 
Boks Federasiyasının prezidenti Sahil 
Babayev və gənclər və idman naziri Fərid 
Qayıbov da iştirak ediblər. Onlar müvafiq 
olaraq, 51 kq və 86 kq çəkidə qalibləri mü-
kafatlandırıblar.

Millimiz 8 qızıl, 3 gümüş və 7 bürünc 
medalla komanda hesabında birinci 
yeri tutub və Böyük İpək Yolu 
kubokuna yiyələnib. İkinci yerdə 
Rusiya (6-10-3) qərarlaşıb, 
“üçlüy”ü isə Qazaxıstan (4-2-12) 
qapayıb.

Turnirdə qadınların yarışında 
ən yaxşı boksçu Zeynəb Rəhi-
mova (Azərbaycan), kişilərdə 
Vsevolod Şumkov (Rusiya) seçi-
lib. Şahboz Yunusaliyev (Özbə-
kistan) ən əzmkar, Zaal Cavaxa-
dze (Gürcüstan) ən yaxşı hakim 
adına layiq görülüb.



Azərbaycan Boks Fe-
derasiyasının (ABF) baş 
katibi Nağı Səfərov AZƏR-
TAC-a müsahibə verib. O, 
Azərbaycan boksçularının 
beynəlxalq yarışlarda əldə 
etdikləri nəticələri dəyər-
ləndirib, qarşıda duran 
vəzifələrdən bəhs edib.

- Ötən gün Bakıda kişi və 
qadın boksçular arasında 
ənənəvi Böyük İpək Yolu 
beynəlxalq turnirinə yekun 
vuruldu. Yarışın təşkili barə-
də təəssüratlarınızı bilmək 
istərdik...

- Bildiyiniz kimi, bu yarış 
ölkəmizdə ənənəvi olaraq hər il 
keçirilir. Təşkilatçılıq yüksək sə-
viyyədə idi. Ötən il olduğu kimi, 
bu dəfə də ən güclü idmançılar 
burada güclərini sınadılar. Dö-
yüşlər çox gərgin mübarizə şə-
raitində baş tutdu.

- Turnirin keçirilməsində 
əsas məqsəd nədir?

- Əsas hədəflər yığmamızın 
üzvlərinin bir daha gələcək ya-
rışlara hazırlığını yoxlamaqdan, 
komandanın liderlərini yenidən 
müəyyən etməkdən ibarətdir. 
Ölkə çempionatı başa çatdıqdan 

sonra baş məşqçinin təlimatına 
əsasən milli üzvlərinə özləri-
ni yenidən sübut etmələri üçün 
şans verildi. Artıq yekun nəti-
cələrdən sonra baş məşqçi fe-
derasiyaya öz hesabatını təqdim 
edəcək və yığmanın boksçuları-
nı bir daha nəzərdən keçirəcək. 
Burada komandanın üzvləri de-
dikdə, 1 və 2 nömrəli boksçular 
nəzərdə tutulur.

- Azərbaycan millisi ya-
rışda 8-i qızıl, 3-ü gümüş, 
7-si bürünc olmaqla, ümu-
milikdə 18 medalla komanda 
hesabında birinci yeri tutdu. 
Boksçularımızın çıxışını necə 

dəyərləndirirsiniz?
- Yarışda 9 ölkədən kifayət 

qədər tanınmış, güclü idman-
çılar mübarizə apardılar. Ümu-
milikdə 18 medal əldə etməklə 
yaxşı nəticəyə imza atdıq. Xüsu-
silə də qadın boksçularımız fəxri 
kürsüdə yer alaraq bizləri sevin-
dirdilər. Artıq qadın boksunda in-
kişaf proqramına start verilib və 
bu layihə uğurla davam edir.

- Azərbaycanın yeniyetmə 
boksçuları isə ötən həftə Ser-
biyada keçirilmiş Gimnaziada 
İdman Oyunlarında uğurlu 
nəticə ilə yadda qaldılar…

- Qeyd etmək istərdim ki, 
Gimnaziadada çıxış edən id-
mançılar da bizim üçün çox 
önəmlidir. Çünki onlar kiçik yaş-
larından boksla məşğul olurlar. 
Yığmamızın turniri 21 medalla 
başa vurması onu deməyə əsas 
verir ki, gələcək nəsil də yüksək 
səviyyədə inkişaf edir. Gənc-
lərimizin Serbiyada əldə etdiyi 
nailiyyət gələcəyə ümidlə bax-
mağa imkan verir. Təbii ki, bu, ilk 
addımdır. Ümidvarıq ki, bundan 
sonra da boksçularımız gözlən-
tilərimizi doğruldacaqlar.

- 2028-ci ildə ABŞ-ın 
Los-Anceles şəhərində real-
laşacaq Yay Olimpiya Oyun-

NAĞI SƏFƏROV: 

"TƏŞKİLATÇILIQ YÜKSƏK SƏVİYYƏDƏ İDİ"!

larında gender bərabərliyinə 
nail olmaq üçün boks üzrə 
yarışların proqramında dəyi-
şikliklər edildi. Yeni qaydala-
ra əsasən, boksçularımızın 
medal qazanma şansını necə 
qiymətləndirirsiniz?

- Bu, idmandır. Həqiqətən də 
indidən nələrisə söyləmək üçün 
tezdir. Çünki bizim ümid bəslə-
diyimiz idmançı zədə ala və ya 
başqa amillər onun iştirakına 
təsir göstərə bilər. Hər kəsə mə-
lumdur ki, Olimpiadanın ab-ha-
vası tamamilə fərqlidir. Ümid 
edir və gözləyirik ki, nəhayət, 
Los-Ancelesdə qızıl medal qa-
zana biləcəyik. Bununla da 
Azərbaycan Boks Federasiyası 
da Olimpiya çempionuna sahib 
idman qurumu kimi tarixə düşə-
cək.

- Böyüklərdən və ya aşa-
ğı yaş qruplarından ibarət 
milli komandalara əcnəbi 
mütəxəssislər cəlb etmək 
kimi planlarınız varmı?

- Hələlik elə bir şey nəzərdə 

tutulmayıb. Federasiya rəhbər-
liyinin qarşıya qoyduğu hədəf-
lərdən biri də ondan ibarətdir ki, 
həm yerli məşqçilərimizi, həm 
hakimlərimizi, ən əsası da bok-
sçularımızı inkişaf etdirək. Gənc 
mütəxəssislərimiz günü-gündən 
inkişaf edir, hakimlərimiz bey-
nəlxalq kateqoriyaya yiyələnir-
lər. Məşqçilərimizi müntəzəm 
olaraq seminarlara göndəririk. 

Onlar da təkmilləşməyə davam 
edirlər.

- Ölkəmizin yaxın gələ-
cəkdə hansısa nüfuzlu bey-
nəlxalq turnirə ev sahibliyi 
etməsi gözlənilirmi?

- Bakıda mayın 15-23-də Ulu 
Öndər Heydər Əliyevin xatirə-
sinə həsr olunmuş yeniyetmələr 
arasında beynəlxalq yarış təşkil 
edəcəyik.



Aprelin 7-13 tarixlərində 
Slovakiyanın paytaxtı Bra-
tislavada güləş üzrə Avropa 
çempionatı keçirilib.

Çempionatın ilk günlərində 
sərbəst güləşçilər mübarizə apa-
rıblar. Baş məşqçi Xetaq Qaz-
yumov, böyük məşqçi Cəbrayıl 
Həsənov, məşqçilər Taymuraz 
Kokoyevlə Şərif Şərifovun rəh-
bərliyi altında İslam Bazarqanov 
(57 kiloqram), Nürəddin Novru-
zov (61 kiloqram), Əli Rəhimza-
də (65 kiloqram), Kənan Hey-
bətov (70 kiloqram), Ağanəzər 
Novruzov (74 kiloqram), Orxan 
Abasov (79 kiloqram), Arseni 
Cioyev (86 kiloqram), Osman 
Nurmaqomedov (92 kiloqram), 
Abubakr Abakarov (97 kiloqram) 
və Giorgi Meşvildişvili (125 ki-
loqram) məsul yarışda güclərini 
sınayıblar.

Daha sonra baş məşqçi əvəzi 
Toğrul Əsgərov və böyük məşq-
çi Ağahüseyn Mustafayevin rəh-
bərliyi altında 4 qadın güləşçi 
– Elnurə Məmmədova (55 kiloq-
ram), Jalə Əliyeva (57 kiloqram), 
Alyona Kolesnik (59 kiloqram) 

və Ruzanna Məmmədova (62 
kiloqram) xalça üzərinə çıxıb.

Yarışın sonlarında isə yu-
nan-Roma güləşçilərimiz çem-
pionata qatılıblar. Ölkəmizi, baş 
məşqçi Aleksandr Tarakanov, 
böyük məşqçi Rövşən Bayra-
mov, məşqçilər Həsən Əliyevlə 
Kamran Məmmədovun rəhbərlik 
etdiyi heyətdə Eldəniz Əzizli (55 
kiloqram), Nihat Məmmədli (60 
kiloqram), Murad Məmmədov 
(63 kiloqram), Həsrət Cəfərov 
(67 kiloqram), Ülvü Qənizadə 
(72 kiloqram), Sənan Süley-
manov (77 kiloqram), Qurban 
Qurbanov (82 kiloqram), İslam 
Abbasov (87 kiloqram), Murad 

Əhmədiyev (97 kiloqram) və 
Beka Kandelaki (130 kiloqram) 
təmsil edib.

Çempionatda ədaləti qoru-
yanlar sırasında I-S kateqoriya-
lı hakimlərdən Asif Şirəliyevlə 
Sədi Quliyev də olub.

Sərbəst güləş  
Güləşçilərimiz çempionatın 

ilk günlərində 4 bürünc medal 
qazanıblar. Bürünc medalları 
komandamıza İslam Bazarqa-
nov (57 kq), Əli Rəhimzadə (65 
kq), Kənan Heybətov (70 kq) və 
Ağanəzər Novruzov (75 kq) qa-
zandırıb. Gümüş medalı Osman 
Nurmaqomedov (92 kq), qızıl 

medalı isə Giorgi Meşvildişvili 
(125) komandanın aktivinə yaz-
dırıb. 

Ümumilikdə sərbəst güləş 
yığmamız Avropa çempionatını 
6 medalla -  1 qızıl, 1 gümüş və 4 
bürünc medalla başa vurub. Mil-
limiz 119 xal toplayaraq koman-
da hesabında 1-ci yeri tutub.

Təmsilçilərimiz Gürcüstan 
(114 xal) və Türkiyəni (73 xal) 
arxada qoyaraq fəxri kürsünün 
ən yüksək pilləsində yer alıblar. 
Sərbəst güləş yığmamız tarixin-
də 5-ci də Avropa çempionu 
tituluna sahib çıxıb. Bundan əv-
vəl millimiz 2009, 2017, 2022 və 
2023-cü illərdə qitənin ən güclü-
sü olub.



Qadın güləşi  
Qadın güləşçilərimizdən 

yalnız Jalə Əliyevanın çıxışı 
uğurlu alınıb. Bürünc medal 
uğrunda görüşdə 57 kq çəki 
dərəcəsində çıxış edən güləş-
çimiz Finlandiya təmsilçisi 
Yenna Hemiae ilə qarşılaşıb. 
Zədələrə baxmayaraq, böyük 
əzmkarlıq nümayiş etdirən 
Jalə, rəqibinə 10:3 hesabı ilə 
tam üstünlüklə qalib gələrək 
Avropa üçüncüsü olub.

Yunan-Roma güləşi
Avropa çempionatının 5-ci 

günü yunan-Roma güləşçiləri 
mübarizəyə start verib. Sər-
bəst güləşçilərimizin Avropa 
çempionluğundan bir neçə gün 
sonra yunan-Roma güləşi üzrə 
millimiz də Avropa çempionu 
olub. Çempionatda 3 qızıl, 1 
gümüş və 2 bürünc medal qa-
zanan yunan-Roma güləşi üzrə 
millimiz 151 xalla komanda he-
sabında Avropanın ən güclüsü 
adını qazanıb. Qeyd edək ki, 
təmsilçilərimizdən Nihat Məm-
mədli (60 kq), Həsrət Cəfərov 
(67 kq) və Qurban Qurbanov 
(82 kq) qızıl, Eldəniz Əzizli (55 
kq) gümüş, Ülvü Qənizadə (72 
kq) və İslam Abbasov (87 kq) 
isə bürünc medal qazanıblar. 

Bununla da yunan-Roma 
güləşi üzrə milli komandamız 
2-ci dəfə Avropa çempionu 
olub.

Güləşçilərlə görüş
Avropa çempionatında yüksək nəticələr əldə 

etmiş güləş üzrə milli komandaların üzvləri, 
məşqçiləri və Azərbaycan Güləş Federasiyası-
nın (AGF) nümayəndələri ilə görüş keçirilib.

Qurumun baş katibi Nəsimi Musayev, İcra-
iyyə komitəsinin üzvləri Namiq Abdullayev və 
Fərid Mansurov, yunan-Roma güləşi üzrə baş 
məşqçi Aleksandr Tarakanov, sərbəst güləş 
üzrə baş məşqçi Xetaq Qazyumov, qadın güləşi 
üzrə baş məşqçi əvəzi Toğrul Əsgərov, federa-
siyanın qadın güləşi üzrə koordinatoru Mariya 
Stadnik və yığmaların bir neçə üzvü qazanılan 
uğurlar barədə təəssüratlarını bölüşərək yeni 
yarışlara hazırlıq planları ilə bağlı məlumat ve-
riblər. Bildirilib ki, dövlət rəhbərliyi səviyyəsində 
güləşin inkişafına hərtərəfli dəstək göstərilir. Bu 
ildən etibarən müxtəlif yaş kateqoriyaları üzrə 
ölkə çempionatları bölgələrdə təşkil olunur, Ba-
kıda və regionlarda güləş zallarının intensiv şə-
kildə yenidən qurulması və inventarla təminatı 
həyata keçirilir. Bu isə güləşə kütləvi marağın 
artmasına təkan verir.

Görüşdə Azərbaycan Güləş Federasiyasının 

18 спортсман  № 157 / 2025

S P O R T S M A NGÜLƏŞ



19спортсман  № 157 / 2025

GÜLƏŞS P O R T S M A N

prezidenti Mikayıl Cabbarov Prezident İlham 
Əliyevin möhtəşəm qələbə münasibətilə güləş-
çilərə təbriklərini çatdırıb, uğurların davamlı 

olmasını arzulayıb. Vurğulanıb ki, dövlət baş-
çısının diqqət və qayğısı ilə ölkəmizdə idmanın 
inkişafına hərtərəfli şərait yaradılıb: “Bu isə id-

mançılarımıza, o cümlədən güləşçilərə yüksək 
nəticələrə nail olmağa böyük stimul verir. Sər-
bəst və yunan-Roma güləşi üzrə milli komanda-
larımızın Avropa çempionu olması Azərbaycan 
güləşinin dünya səviyyəsində yüksək mövqeyini 
bir daha təsdiq edir”.

Qeyd olunub ki, ölkədə güləşin populyarlığı 
və bu idman növü ilə məşğul olanların sayı il-
dən-ilə artır, milli komandalarımızda daha çox 
istedadlı gəncin təmsil olunmasına imkan yara-
nır. Müxtəlif yaş qrupları üzrə Avropa və dünya 
çempionatlarında qazanılan uğurların milli ko-

mandaların güclü və geniştərkibli bazaya sahib 
olduğunu göstərdiyi diqqətə çatdırılıb.

Xatırladaq ki, Slovakiyada keçirilmiş güləş 
üzrə Avropa çempionatında idmançılarımız 
ümumilikdə 4 qızıl, 2 gümüş, 7 bürünc medal 
qazanaraq, həm yunan-Roma, həm də sərbəst 
güləş üzrə komanda hesabında birinci yeri tu-
tublar.



Aprel ayında Bakı daha bir mötəbər idman tədbirinə ev sahibliyi 
etdi. 5-6 aprel tarixlərində Azərbaycan Karate Federasiyasının nəz-
dində fəaliyyət göstərən “Azərbaycan Karate Təşkilatı”nın təşkilatçı-
lığı ilə “Qran Pri” Bakı 2025 beynəlxalq karate turniri keçirilib.  

“QRAN PRİ” BAKI 2025

Yarış, ölkəmizin karate idman 
növü üzrə beynəlxalq arenadakı 
nüfuzunun artmasına və idman-
çılarımızın peşəkar təcrübəsinin 
zənginləşməsinə mühüm töhfə 
verib.

Sərhədçi Olimpiya İdman 
Mərkəzində reallaşan tədbirin 
açılış mərasimində öncə işti-
rakçı ölkələrin Dövlət bayraqları 
təqdim olundu. Azərbaycanın 
Dövlət Himni səsləndirildikdən 
sonra Vətən uğrunda canların-
dan keçmiş şəhidlərin xatirəsi 
bir dəqiqəlik sükutla yad edildi.

Mərasimində Azərbaycan 
Karate Federasiyasının prezi-

denti Ülvi Quliyev çıxış edərək 
iştirakçıları, qonaqları və azar-
keşləri səmimi şəkildə salam-
ladı. O, çıxışında Azərbaycanın 
idman ölkəsi olduğunu vurğula-
yaraq, ölkəmizdə karate idman 
növünün sürətlə inkişaf etdiyini 
və bu kimi beynəlxalq yarışla-
rın təşkilinin bu inkişafın bariz 
nümunəsi olduğunu qeyd etdi. 
Turnirdə mübarizə aparan əcnə-
bi karateçilərin ölkəmizdən xoş 
təəssüratlarla ayrılacaqlarına 
inandığını bildirən Ülvi müəllim,  
çıxışını “Qalib xalqın nümayən-
dələrinə hər zaman qələbə ya-
raşır” şüarı ilə bitirdi.

Açılış mərasimi çərçivəsində karatenin Azərbay-

canda inkişafında xüsusi xidmətləri olmuş bir sıra 
idman mütəxəssisləri, məşqçilər və veteran kara-
teçilər xüsusi diplom və plaketlərlə təltif olundular. 
Bu jest tədbir iştirakçıları tərəfindən böyük rəğbət-
lə qarşılandı və federasiyanın idmana göstərdiyi 
diqqətin təzahürü kimi qiymətləndirildi.

Turnirdə 14 ölkəni təmsil edən 1200-ə yaxın ka-
rateçi iştirak edirdi. Yarışlar həm kata, həm də kumi-
te üzrə müxtəlif yaş və çəki kateqoriyalarında təşkil 
olunmuşdu. Müxtəlif ölkələrdən gəlmiş idmançılar 
arasında gərgin və maraqlı qarşılaşmalar baş tutdu. 
Bütün döyüşlər beynəlxalq standartlara uyğun şəkil-
də, peşəkar hakim heyəti tərəfindən idarə olunurdu.

Yarışın sonunda ümumi nəticələrə əsasən, Azər-
baycan komandası medal sıralamasında birinci 
yerə yüksəldi. Yerli idmançılarımız yüksək peşəkar-
lıq nümayiş etdirərək həm fərdi, həm də komanda 
şəklində uğurlu çıxışlar etdilər. Qazaxıstan koman-
dası ikinci, Türkiyə komandası isə üçüncü yerə layiq 
görüldü.

“Qran Pri” Bakı 2025 turniri idmançılar üçün 
həm rəqabət, həm də dostluq və təcrübə mübadilə-
si baxımından dəyərli bir platformaya çevrildi. Eyni 
zamanda bu turnir bir daha göstərdi ki, Azərbaycan 
karate idman növü üzrə regionda liderliyini qoruyur 
və bu sahədə beynəlxalq əməkdaşlıqlara xüsusi 
önəm verir.



30 марта прошел 
финальный матч Кубка 
Азербайджана по баскет-
болу. В решающей дуэли 
встретились «NTD» и 
«Гянджа». Бакинский клуб 
выиграл (81:72), взяв 
реванш за поражение 
в финале Кубка-2023. В 
связи с этим событием 
мы встретились с прези-
дентом клуба Бахрамом 
Абдиновым.  

- Бахрам муэллим, по-
здравляем Вас с победой. 
Сначала хотим узнать  о 
вашем приходе в спорт, а 
именно в баскетбол.   

- С детства я занимался 
разными видами спорта, очень 
люблю командные виды спор-
та. К сожалению, в Азербайд-

БАХРАМ АБДИНОВ: "ИДЁМ В 
ПРАВИЛЬНОМ НАПРАВЛЕНИИ"

жане командные виды спорта 
не были развиты. Может быть 
менталитет, может спортив-
ный интеллект обязательно 
должен быть. Поэтому хоте-
лось создать сильную коман-

ду и участвовать в командных 
видах спорта. Раньше наши 
в командных видах спорта в 
Олимпийских Играх не высту-
пали. Только в прошлом году 
баскетбольная команда дево-

чек 3Х3 выступили в Париж-
ской Олимпиаде. 

Команда образовалась в 
2001 году любителями баскет-
бола - мной и Асимом Али-
кишибековым, который тоже 
играл в баскетбол. Команда 
тогда называлась НТД-Девон. 
НТД – это наша транспорт-
ная компания, которая суще-
ствуют с 1998 года. А Девон 
была американская компания 
Девон Энержи. Тогда был лю-
бительский чемпионат. При-
мерно за неделю проводился 
чемпионат, играли 6-7 команд. 
Мы хотели создать профес-
сиональную команду, не могу 
сказать, что у нас были боль-
шие финансовые ресурсы, 
но привлекли лучших игро-
ков, устроили каждодневные 
тренировки. Это были пер-
вые шаги. И спустя три года 
НТД стала первой командой 
в Азербайджане, которая зая-
вилась на еврокубки. Хотя мы 



проиграли все игры, но уви-
дели уровень других стран, 
других чемпионатов, которые 
были намного выше нашего. 
И в этой команде играли толь-
ко азербайджанцы – ни одно-
го легионера. Это был самый 
костяк – Таир Бахшиев, Анар 
Сарыев, Мехран Гамидзаде, 
Заур Пашазаде, Фуад Нифта-
лиев. 

- Любители баскетбола 
хорошо помнят эту коман-
ду и ее многократные побе-
ды… 

- Да, НТД был многократ-
ным чемпионом Азербайджа-
на. 5 раз чисто как НТД, 1 раз 
как Западный Университет 
(2005 году – был знаменитый 
финал против «Гала» Римаса 
Куртинайтиса), а после этого 
еще 3 раза как Араз-Нахчы-
ван. Поэтому, НТД стал 9-крат-
ным чемпионом Азербайджа-
на. К сожалению, развития в 
прошлом никакого не было. 
И даже чемпионство не при-
носило нам достаточного 
удовольствия. Потому что мы 
легко обыгрывали всех сопер-
ников. Даже тогда в 2006 году 
увидев, что никакой конкурен-
ции в Азербайджане нет, мы 
перевели клуб в Грузию. Это 
был единственный раз, ког-

да азербайджанская коман-
да участвовала в чемпионате 
Грузии, именно как НТД. Тог-
да наша команда в основном 
состояла из игроков сборной 
Азербайджана. Чтобы они 
развивались и играли в более 
сильном чемпионате, решили 
поиграть там один год. Проби-
лись в восьмерку, но в плей-о-
фф проиграли. Хотя команда 
была очень хорошая. Нам не 
разрешили заявить двух аме-
риканцев, потому что не хо-
тели, чтобы азербайджанская 
команда была сильной. 

- Если я не ошибаюсь, в 
то время функционировал 
ваш одноименный футболь-
ный клуб…

- Да, вы правы. Тогда также 
существовала команда НТД 
по футзалу, потому что я сам в 
футзал играл в любительской 
лиге. Хотя мы были команды 
на уровне высшей лиги и даже 
два раза участвовали в фина-
ле. Сейчас та же самая коман-
да играет под названием ПФЛ. 
Президент ПФЛ Эльхан Са-
медов тоже играл за нас. Мы 
вместе создали эту команду. 
Хотя там нужны физические 
данные, но самое главное,  
нужен интеллект. 

- Как Вы оцениваете уро-
вень Азербайджанского ба-
скетбола сегодня?

- По сути, баскетбол за три 
года очень сильно изменился. 
В этом очень большая заслу-
га президента Баскетбольной 
Федерации Азербайджана 
Эмина Эмируллаева – нашего 
министра Науки и Образова-
ния. 

Хотя мы очень сильно за 
него переживали. До этого мы 
видели, что никакого развития 
нету. Поэтому мы устремили 

свое внимание  не на взрослый 
чемпионат, а на развитие де-
тей в баскетболе. Открылись 
детские секции по баскетболу, 
начали набирать туда детей. 
А самой  большой радостью 
для нас в те времена было то, 
что мы за свой счёт  отправи-
ли сборную Азербайджана на 
участие в квалификации чем-
пионата Европы и  завоевыва-
ние нашими ребятами чемпи-
онства – дивизион С в 2016-м 
году. Еще в далеком в 2001-м 
году я прилюдно всем сказал, 
что мы привезём европейский 
кубок в Азербайджан. И мы это 
сделали. Это для  меня самый 
дорогой приз, потому что это 
заслуга нашего упорного тру-
да на протяжении долгих лет.  

И вот сейчас эти ребята, 
которые тогда играли, сегодня 
выступают за разные коман-
ды, составляют костяк сбор-
ной Азербайджана. Вот у нас 
играет Алекпер Мамедов, в 
«Сабахе» Эндер Поладханлы, 

братья Ширзадовы, и многие 
другие.

Поэтому очень приятно, что 
сейчас происходит в баскет-
больной среде. Ажиотаж и ин-
терес. Понимаешь, что идём в 
правильном направлении. То 
есть количество занимающих 
баскетболом сейчас растет 
каждым днем, трибуны запол-
няются. 

- Завоевание Азербайд-
жанского кубка клубом NTD 
стало для Вас неожиданно-
стью или это было достиже-
нием цели командой?

- Конечно же, мы этого ожи-
дали, так как это было целью 
команды. Но нас всерьез никто 
не воспринимал, потому что 
на данный момент мы явля-
емся одной из самых слабых 
команд в плане финансирова-
ния. Заняли последнее место 
в нашей группе. Но недавно 
мы переорганизовали нашу 
команду и привлекли очень 
сильных двух игроков, кото-

рые начали давать результат. 
Мы два раза оставались на 
шаге чемпионства и кубка, 
проиграли в финале один раз. 
Поэтому для нас эта победа 
в кубке имеет очень большое 
значение. За последние де-
вять лет - это единственный 
кубок, который для меня имеет 
очень большое значение. Мы 
с Таиром Бахшиевым работа-
ем на протяжении 25 лет. Да, 
он был игроком, потом пере-
шел на тренерскую деятель-
ность. Мы, в тяжёлые време-
на по мере  возможности всех 
поддерживали. Многих чисто 
- финансово. И сейчас как го-
ворится, Слава Богу все при 
делах и достаточно хорошо 
укомплектованы. Самое важ-
ное для нас забыть про заво-
еванный кубок и настроиться 
на следующие матчи.

- Бахрам муэллим, бла-
годарим Вас за интервью и 
желаем новых достижений.   

Расим М.



Aprelin 10-da Qəbələ - 
Xankəndi ultramarafonuna 
start verilib. Startdan əvvəl 
yarışın açılış mərasimi 
keçirilib. Tədbirdə Qəbələ 
Rayon Icra Hakimiyyətinin 
başçısı Səbuhi Abdullayev, 
millət vəkilləri, ictimaiyyət, 
idman və KIV nümayəndələ-
ri iştirak ediblər.

Qəbələ Rayon İcra Hakimiy-
yəti başçısının müavini Ətayə 
Osmanova ultramarafonun 

əhəmiyyətindən danışaraq, bu 
cür yarışların bölgələrdə id-
manın inkişafına böyük təkan 

verdiyini bildirib. Qəbələnin 
2025-ci il üçün "İdman pay-
taxtı" seçildiyini xatırladan 
Ə.Osmanova, belə bir yarışa 
ev sahibliyi etməyin qürurverici 
olduğunu söyləyib.

Azərbaycan Atletika Fede-
rasiyasının vitse-prezidenti 
Könül Nurullayeva ardıcıl ikinci 
dəfə keçirilən ultramarafonun 
yüksək səviyyədə təşkil olun-
duğunu qeyd edib. Milli Məc-

lisin deputatı yarış iştirakçıla-
rının marşrutun 3-cü günündə 
Bərdədən Ağdamadək 44 ki-
lometr məsafə qət edəcəklə-
rini və bu rəqəmin Vətən mü-
haribəsində qazanılan zəfərlə 
əlaqədar rəmzi məna daşıdığı-
nı diqqətə çatdırıb.

Gənclər və İdman Nazirliyi-
nin İdman şöbəsinin müdiri El-
nur Məmmədov, ultramarafona 
marağın ildən-ilə artdığını, bu 

yarışın Dünya Atletika Federa-
siyasının təqvimində layiqli yer 
alacağına inandığını vurğulayıb.

Daha sonra yarış açıq elan 
edilib. 

Ultramarafona 81 atlet qatılıb. 
Onlardan 23-ü qadın, qalanla-
rı isə kişi idmançılar olub. Yarış 
iştirakçıları arasında Türkiyə, 
Ukrayna, Rusiya, Moldova və 
Gürcüstan atletləri də güclərini 
sınayıb.



Ultramarafon iştirakçıları Qəbələ - Ağdaş 
(55 kilometr), Ağdaş - Bərdə (65 kilometr), Bər-
də - Ağdam (44 kilometr), Ağdam - Xankəndi 
(28 kilometr) mərhələləri üzrə yarışıblar. 

Aprelin 13-ü “İdman Paytaxtı” Qəbələ şəhə-
rindən start götürən marafon iştirakçıları 192 
km məsafəni qət edərək, Xankəndidə finişə 
çatıblar. Dörd mərhələnin nəticəsinə əsasən, 
Üzeyir Söyləməz və Olena Şevçenko yarışın 
baş mükafatına (4000 manat) layiq görülüb-
lər. İkinci yeri tutan Ömər Alkanoğlu və Hasibə 
Dəmir 3000, üçüncü olan Giorgi Lomidze və 
rusiyalı Mariya Kalpakova 2000 manata sahib 
çıxıblar.

Fərid Qayıbov: 
“Qarabağda yenidənqurma işləri son sürətlə 

davam etməkdədir. Biz də öz növbəmizdə artıq 
bir neçə dəfə işğaldan azad olunmuş torpaqlarda 
yarışlar keçirmişik. Ötən il ultramarafon Xankədi-
də start götürımüşdüsə, bu il də Xankəndidə ye-
kunlaşdı.

Bu il iştirakçıların və finişə çatanların sayında 
artımın müşahidə edilməsi çox   sevindirici haldır. 
Hətta, bu il qadın iştirakçıların sayı ötənilkinə nis-
bətən çoxluq təşkil edib. Bundan başqa, yarışda 
iştirak edən əcnəbi idmançıların da çoxluğu təq-
dirəlayiqdir. Bu hal bir daha sübut edir ki, doğru 
yoldayıq. Yarışın maraqlı keçməsinə görə Azər-
baycan Atletika Federasiyasına və Bakı Şəhər 
Halqasına təşəkkürümü bildirirəm".

Cavid Qurbanov: 
“Artıq ikinci dəfədir bu ultramarafon keçi-

rilir. Çox sevinirik ki, yarış hər il uğurla təşkil 
edilir.

Əlbəttə ki, yarışın keçirilməsində əsas 
məqsədlərdən biri Azərbaycan gəncləri ara-
sında sağlam həyat tərzini təbliğ etməkdir. 
Ultramarafonun finiş nöqtəsi kimi Xankəndinin 
seçilməsi təsadüfi deyil. 

Prezident İlham Əliyevin də dediyi kimi, 
Qarabağ Azərbaycandır!. İdmançılarımızın bu 
gün burada qaçması həyatımın ən xoşbəxt an-
larından biridir. Ali Baş Komandanın rəhbərliyi 
ilə xalqımızın qəhrəmanlığı və ordumuzun şü-
caəti sayəsində biz bu gün burada - Xankən-
dinin mərkəzində yarış keçiririk".



Azərbaycan Respublika-
sının Prezidenti Ilham ƏIiyev 
martın 1-də “Barselona” Fut-
bol Klubunun prezidenti Xuan 
Laportanı qəbul edib.

Qəbula görə dövlətimizin 
başçısına minnətdarlığını bil-
dirən Xuan Laporta Azərbayca-
na ilk dəfə COP29 zamanı səfər 
etdiyini xatırlayaraq, Bakıdakı 

inkişaf proseslərinin onda dərin 
təəssürat yaratdığını dedi. Bu-
rada əməkdaşlıq üçün böyük 
potensial gördüyünü və məhz 
buna görə də qısa müddət ərzin-

də ölkəmizə ikinci dəfə gəldiyini 
vurğuladı.

Söhbət zamanı Azərbaycan-
da idman sahəsinə, o cümlədən 
futbolun inkişafına göstərilən 
dövlət qayğısına toxunuldu, 
ölkəmizdə nüfuzlu beynəlxalq id-
man yarışlarının, həmçinin dün-

ya səviyyəli futbol oyunlarının ən 
yüksək standartlara uyğun təşkil 
edildiyi qeyd olundu.

Görüşdə Azərbaycanda “Bar-
selona” futbol akademiyasının 
yaradılması ilə bağlı sənədin 
imzalanacağı bildirildi, akademi-
yanın gələcək fəaliyyətinə dair 

məsələlər ətrafında fikir müba-
diləsi aparıldı, ölkəmizdə uşaq 
futbolunun inkişafı sahəsində 
əməkdaşlıq məsələləri müzakirə 
olundu.

Xuan Laporta Azərbaycan 
Prezidentinə xatirə hədiyyəsi 
təqdim etdi.



1961-ci ildə Bakı şəhərində təməli qoyulan 
"Ordu Idman Klubu" çox sayda yüksək nai-
liyyətlər qazanmış idmançıların yetişdiyi və 
uğur qazandığı klubdur. 

"Ordu" idmançıları olimpiya, dünya və Avropa 
çempionatlarında iştirak edərək yüksək nailiyyət-
lər əldə ediblər. Tarixən Ordu İK idmançıları milli 
yığmalarımızın böyük hissəsini təşkil edib. 

Olimpiya oyunlarında da idmançılarımız bö-
yük uğurlar qazanıblar. 1992-ci ildə Barselona 
Yay Olimpiya Oyunlarında gimnastika üzrə Valeri 
Belenki qızıl və bürünc medal, 2000-ci ildə Sid-
ney Yay Olimpiya Oyunlarında boks üzrə Vüqar 
Ələkbərov bürünc medal, 2004-cü ildə Afina Yay 
Olimpiya Oyunlarında yunan-Roma güləşi üzrə 
Fərid Mansurov qızıl medal, 2008-ci ildə Pekin 

Yay Olimpiya Oyunlarında yunan-Roma güləşi 
üzrə Rövşən Bayramov və Vitali Rəhimov gümüş 
medalların qalibləri olublar.

Ordu İK 1995-ci ildən 141 ölkəni özündə bir-
ləşdirən ən böyük idman təşkilatlarından olan 
Beynəlxalq Hərbi İdman Şurasının (BHİŞ) üzvü-
dür. Hərbçilər arasında keçirilən güləş üzrə dün-
ya çempionatlarında ordu idmançıları Nazim Əli-
canov, Taleh İsrafilov, Elbrus Məmmədov, Rafiq 
Hüseynov, Ağahüseyn Mustafayev, Həsən Əliyev, 
Rövşən Hacıyev dünya çempionları titullarını qa-
zanıblar. 

Eyni zamanda hərbçilər arasında cüdo üzrə 
dünya çempionatlarında idmançılar Zülfiyyə Hü-
seynova, Şahin Arzumanov və Səhliman Ağayev 
də qızıl medalların qalibləri olublar.

Son illərdə də Ordu İdman 
Klubunun idmançılarının uğurlu 
çıxışları davam edir. Ülvi Qəni-
zadə yunan-Roma güləşi üzrə 
2025-ci il Avropa çempionatında 
bürünc medal, Mikayıl İsmayılov 
yunan-Roma güləşi üzrə 2024-
cü il Avropa çempionatında bü-
rünc medal, İsmayıl Rzayev yu-
nan-Roma güləşi üzrə 2024-cü 
il Avropa çempionatında gümüş 
medal, Cavad Ağayev taek-
vondo üzrə 2024-cü il Avropa 
çempionatında gümüş medal, 
İbrahim Aslanov 2024-cü il cüdo 
üzrə Avropa kubokunda bürünc 
medal qazanmış idmançılar  
məhz Ordu İdman Klubunun 
təmsilçiləridirlər.



Mərkəzi Ordu İdman Klubunun bazasında cüdo, 
sərbəst və yunan-Roma güləşi, boks, ağır atletika, 
poverliftinq və stolüstü tennis idman növləri üzrə 
bölmələr, eləcə də Bakı şəhərindəki digər idman 
qurğularında klubu təmsil edən futbol, voleybol, 
basketbol, taekvondo, üzgüçülük, su polosu, sam-
bo idman növləri üzrə məşqlər keçirilməkdədir. 

 27 aprel 2025-ci ildə Azərbaycan Dövlət Bə-
dən Tərbiyəsi və İdman Akademiyasının stadi-
onunda Ordu İdman Klubunun şəxsi heyəti ilə 
görüş keçirilib. Tədbirdə şəxsi heyətlə bərabər 
fəxri qonaqlar, media nümayəndələri, klubun rəisi  
Vüqar Əsgərov və rəis müavini polkovnik Vüsal 
Tahirov iştirak edib. 

Klub rəhbərliyi son dövrdə klubda aparılmış is-
lahatlar, qazanılmış uğurlar və gələcək işlər barə-
də danışaraq, xüsusi nailiyyətlərlə seçilən idmançı 
və məşqçiləri fəxri diplomlarla təltif edib. Sonda 
xatirə şəkilləri çəkilib.

"Ordu IK"nın mətbuat xidməti

Aprelin 1-i Bakıda dünyanın məşhur bred-
lərinin eksklüziv mebel və dekorlarını təqdim 
edən “Lorenzo Home” salonunun təqdimat 
mərasimi keçirilib. 

“Lorenzo Home” zövq, ilham və mükəmməl di-
zaynı özündə cəmləşdirən unikal bir məkandır. 
“Bentley Home”, “Armani Casa”, “Fendi Casa”, 
“Versace Home” və digər seçilmiş Avropa və 

Türk brendlərini, eləcə də öz istehsalı olan yük-
sək keyfiyyətli mebel kolleksiyalarını təqdim 
edən “Lorenzo Home”, ən tələbkar müştərilərin 
arzusunu təmin edərək hər zövqə uyğun zərif və 
şık interyerlər yaradır. “Lorenzo Home”a  etibar 
etməklə Siz məkanınızı incəsənət əsərinə çe-
virəcəksiniz. Təqdimatdan fotoreportajı diqqəti-
nizə çatdırırıq.

Aprelin 4-dən 14-dək Ser-
biyada ISF U15 Gimnaziada 
Idman Oyunları keçirilib.

Yarışda 56 ölkənin 2742 id-
mançısı mükafatlar uğrunda 
mübarizə aparıb.

Azərbaycan millisi gimnazi-
yadada 18 idman növündə - id-
man gimnastikası (Novi-Sad), 
kamandan oxatma, 3x3 basket-
bol, çimərlik voleybolu, boks, 
şahmat, tennis (Zlatibor), bad-
minton, parabadminton, üzgü-
çülük, paraüzgüçülük, stolüs-
tü tennis (Ujiçe), taekvondo, 
karate (Pojeqa), cüdo, güləş 
(Luçani), qılıncoynatma (No-
va-Varoş), atletika (Priboy) 
üzrə ümumilikdə 191 idmançı 
ilə təmsil olunub.

Aprelin 5-i Gimnaziada İd-
man Oyunlarının təntənəli açı-
lış mərasimi keçirilib. Tədbir, 
Zlatibor şəhərinin mərkəzin-
də təşkil olunub. Azərbaycan 
Bayrağını boks üzrə Avropa 
üçüncüsü Kəmalə Həsənova 
və yunan-Roma güləşçisi, ye-
niyetmələr arasında Avropa 
çempionu Qurban Məcnunov 
dalğalandırıb.

Tədbirdə Serbiyanın gənclər 
və idman naziri Zoran Qayiç, 
Beynəlxalq Məktəb İdmanı Fe-

derasiyasının prezidenti Yous-
sef Belqasmi və digər rəsmi 
şəxslər iştirak ediblər. Açılış 
mərasimi bədii hissə ilə davam 
edib. Musiqi sədaları altında 

maraqlı rəqs şouları nümayiş 
olunub.

Rəsmi çıxışlardan sonra 
Gimnaziada İdman Oyunları 
açıq elan olunub.

Sərbəst güləş

Azərbaycanın sərbəst güləş 
komandası Serbiyada keçirilən 
Gimnaziada İdman Oyunların-
da uğurla çıxış edib. Koman-
damız yarışı 10 medalla başa 
vurub. 

Təmsilçilərimizdən Elman 
İsmayılov (38 kiloqram) və İb-
rahim Həsənov (44 kiloqram) 
bütün görüşləri qələbə ilə bi-
tirərək qızıl, Hüseyn Rzazadə 
(41 kiloqram), Fərid Hüseyn-
li (52 kiloqram), Məhəmməd 
Həsənli (62 kiloqram) gümüş, 

Tamerlan Namazlı (48 kiloq-
ram), Elcan Həsənov isə (57 
kiloqram), Xəyal Şükürlü (68 
kiloqram), Elvin Nəcəfzadə (75 
kiloqram) və Tural Eynullayev 
(85 kiloqram) isə bürünc me-
dallara yiyələniblər.



Yunan-Roma güləşi

Aprelin 7-si yunan-Roma 
güləşçilərimiz də yarışlara qa-
tılıblar.  Luçani şəhərində təşkil 
edilən yarışlarda Azərbaycanın 
10 təmsilçisi mübarizə aparıb. 

Sevindirici haldır ki, onlardan 
9-u fəxri kürsüyə qalxıb.

Hüseyn Əmrahlı (38 kiloq-
ram), İsfahan Həsənov (75 ki-
loqram), Zöhrab Səfərov (85 
kiloqram) qızıl, Əli Cavadlı (41 
kiloqram), Amin Məmmədov 

(44 kiloqram) gümüş, Qurban 
Məcnunov (52 kiloqram), Abdu-
rahman Hüseynli (48 kiloqram), 
Eldəniz Allahverdiyev (57 kiloq-
ram) və Əli Məmmədov (68 ki-
loqram) isə bürünc medal əldə 
ediblər.

Qadın güləşi

Aprelin 8-i Gimnaziada İdman Oyunlarında 
qadın güləşi üzrə yarışlar başa çatıb. Oyunlara 9 
çəki dərəcəsində qatılan Azərbaycan millisinin 6 
idmançısı medal qazanıb.

Komandanın heyətində Rəna Nuriyeva (62 ki-
loqram) finalda Kostina Mantoqla (Rumıniya) qar-
şılaşıb. Qələbə qazanan güləşçimiz qızıl medala 
yiyələnib.

Fidan Babayeva (39 kiloqram) Valeriya Yats-

kiyə (Ukrayna), Günel Kərimli (50 kiloqram) Nian 
Liyə (Çin), Simurə Abdullayeva (66 kiloqram) isə 
Esma Nur Karaya (Türkiyə) məğlub olduqları üçün 
ikinci yeri tutublar.

Üçüncü yer uğrunda görüşlərdə Gülay Xas-
məmmədova (33 kiloqram) Nikoli da Silvaya (Bra-
ziliya), Gülnar Ağadadaşova (42 kiloqram) isə 
Anna Aqostona (Rumıniya) qalib gələrək bürünc 
medal qazanıblar.

Beləliklə, qız güləşçilərimiz Gimnaziadanı 1 qı-
zıl, 3 gümüş və 2 bürünc medalla bitiriblər.

Qılıncoynatma
Aprelin 6-da Serbiyanın Nova Varoş şəhərində 

keçirilən Gimnaziada İdman Oyunlarında qılın-
coynatma yarışlarının sablya növünə start verilib.

Azərbaycan təmsilçilərindən Gəray Məmmədli 
1/4 finalda komanda yoldaşı Abdulmalik Nəsib-
zadəyə 15:10 hesabı qalib gəlib. Bununla da ya-
rımfinala yüksələn G. Məmmədli özü üçün ən azı 
bürünc medalı təmin edib.

İdmançımız 1/2 finalda Muhəmmədmətin Şahi-
di ilə qarşılaşıb. Gərgin keçən görüş rəqibin 15:9 

hesablı qələbəsi ilə yekunlaşıb. Bununla da Gəray 
bürünc medulla  kifayətlənməli olub. 

Aprelin 7-si isə qılıncoynatma yarışlarının 
şpaqa növünə start verilib. Nova Varoş şəhərində 
təşkil olunan yarışların ilk günündə Azərbaycan 
təmsilçiləri Aydan Atakişiyeva, Mirunay Abasova 
və Esnat Mirzəyeva mübarizəyə qoşulublar.

A.Atakişiyeva 1/8 finalda, E. Mirzəyeva isə 1/4 
finalda məğlub olublar.

Mirunay Abasova isə finala kimi irəliləyib. O, 
həlledici raundda çinli idmançıya 15:11 hesabı ilə 
qalib gələrək qızıl medala sahib çıxıb.



Parabadminton
Aprelin 7-si Gimnaziada İdman Oyunlarında 

parabadminton yarışlarına da start verilib. Ujiçe 
şəhərində keçirilən yarışların ilk günündə Azər-
baycan təmsilçiləri Zəhra Salmanlı və Əli Məhər-
rəmov uğurla çıxış ediblər.

Z.Salmanlı birinci mərhələdə digər azərbay-
canlı idmançı İlkin Bağırzadə ilə qarşılaşıb və qa-
lib gəlib - 21:6,21:12.

İkinci görüşdə braziliyalı rəqibini (21:8,21:16) 
məğlub edən Zəhra, həlledici görüşdə beninli id-

mançını (21:5, 21:5) üstələyərək qızıl medala sa-
hib çıxıb.

Ə.Məhərrəmov isə ilk mərhələdə Benin 
(21:7:21:10), digər iki qarşılaşmada isə Braziliya 
təmsilçilərinə (21:13,21:17),( 21:18,21:15) qalib 
gələrək qızıl medala sahib çıxıb.

Daha bir medalı da parabadmintonçularımız 
qarışıq komanda yarışında qazanıblar. Ayan Əli-
yeva, Əli Məhərrəmov, Nigar Mehdiyeva, Zəhra 
Salmanlı və İlkin Bağırzadədən ibarət millimiz 
çıxışını gümüş medalla başa vurub.

Paraüzgüçülük
7 aprel tarixində Gimnaziada İdman Oyunla-

rında keçirilən daha bir idman növü paraüzgüçü-
lük olub. Ujiçe şəhərində təşkil edilən yarışlarda 
Azərbaycan təmsilçiləri uğurla çıxış ediblər. 

Murad Məmmədov 200 metr məsafəyə sər-
bəst üsulla üzgüçülük yarışında 2:28 saniyə nəti-
cə ilə gümüş medal qazanıb.

Paraüzgüçülük yarışında digər təmsilçimiz 
Səlim Məmmədov da uğurla çıxış edib. S12 

kateqoriyasında çıxış edən idmançı 200 metr 
məsafəyə qarışıq üzmə üsulu yarışında finişə 
3:10.69 saniyə nəticə ilə üçüncü çatıb və bürünc 
medal qazanıb. 

Digər bürünc medalı isə komandamızın akti-
vinə Rəsul Süleymanov qazanıb. 

Gimnaziadada S-1 kateqoriyası üzrə iştirak 
edən yeganə paralimpiyaçı olduğu üçün Hü-
seyn Babayev isə “fair play” mükafatına layiq 
görülüb.



Taekvondo
Aprelin 9-u Gimnaziada İd-

man Oyunlarında taekvondo 
yarışları başa çatıb. Azərbaycan 
millisi fantastik qələbələrlə yad-
da qalıb. 

Millimiz yarışı pumse də daxil 
olmaqla 16 qızıl, 3 gümüş və 3 
bürünc olmaqla, ümumilikdə 19 
medalla başa vurub. 

Taekvondo yarışlarının bi-
rinci günü Rüqəyya Əliyeva (33 
kiloqram) finalda braziliyalı Ma-
ria Heloisa de Almeydaya qalib 
gələrək qızıl medal qazanıb. 
Mədinə Aslanlı (29 kiloqram) 
həlledici raundda tailandlı Anya 
Xansukiyə (Tailand) məğlub 
olaraq gümüş medal əldə edib. 
44 kiloqramda çıxış edən Meh-

riban İsmayıllı yarımfinalda tay-
peyli Vui-Ni Çanqa, Gülnaz Ab-
dullayeva (59 kiloqram) isə çinli 
Du Ruisiyə uduzaraq bürünc 
medalla kifayətləniblər.

Əbil Mehrəli (45 kiloqram) 
finalda iranlı Martia Şəmsiza-
dəyə, Saleh Heydərov (53 ki-
loqram) isə yarımfinalda brazi-
liyalı idmançıya məğlub olub. 

Təmsilçilərimiz müvafiq olaraq, 
gümüş və bürünc medallara sa-
hib çıxıblar.

Azərbaycan millisi ikinci gün 
daha inamlı çıxış edərək 9 qızıl, 
1 gümüş medala sahib çıxıb.

Komandanın heyətində Fi-
dan Muxtarzadə (29 kiloqram), 
Tapdıq Quluzadə (33 kiloqram), 
Musa Süleymanlı (37 kiloqram), 

İnci Oruczadə (37 kiloqram), 
Ədiş Cəlilov (49 kiloqram), El-
mir Səlimov (53 kiloqram), Eda 
Eren (55 kiloqram), Rəsul Ca-
vadzadə (61 kiloqram), Fuad 
Həsənov (+65 kiloqram) fəxri 
kürsünün ən yüksək pilləsinə 
qalxıb. Elmira Bayrak (41 ki-
loqram) isə gümüş mükafata 
yiyələnib.

Pumse yarışlarında isə qızıl 
medalları fərdi proqramda Ni-
gar Şəkərəliyeva, üçlük kateqo-
riyasında isə qızlardan Fidan 
Qəhrəmanova, Ayan Məmmə-
dzadə, Gülnar Kərimova, oğ-
lanlarda  isə Həmidqədir Məm-
mədzadə, Anil Abdulov, Orxan 
Ağazadə çempion adını qaza-
nıblar.



Boks
Aprelin 12-si, yarışların son 

günü Gimnaziada İdman Oyun-
larında  boksçuların da müba-
rizəsinə yekun vurulub. 22 id-
mançı ilə mübarizəyə qoşulan 
boksçularımız 21 medal qaza-
nıb. Komandamız 9 qızıl, 8 gü-
müş və 4 bürünc mükafat əldə 

etməklə azarkeşləri sevindirib.
Komandamıza qızıl medal-

ları Nəsrin Abdullazadə (38 ki-
loqram), Tunca Mürşüdova (40 
kiloqram), Xumar Cəfərli, Babək 
Abdullayev (40 kiloqram), Aysan 
Miriyeva (46 kiloqram), Nurlan 
Müseyibli (66 kiloqram), Zirəddin  
Rüstəmli (70 kiloqram), Mehran 
Rəsulov (75 kiloqram) və Yusif 

Ağakişiyev (80 kiloqram) qazan-
dırıblar. 

Həlledici görüşdə məğlub 
olan Aişə Muradova (44 ki-
loqram), Amir Həsənov (48 ki-
loqram), Nuray Qafarova (48 
kiloqram), İsmayıl Aslanlı (50 ki-
loqram),  Leyla Mahmudlu (51 ki-
loqram), Kəmalə Həsənova (54 
kiloqram), Sabir  Rüstəmov (57 

kiloqram) və Sərxan  Haq-
verdiyev (63 kiloqram) gü-
müş medalla kifayətləniblər.  

Bürünc medalları isə ko-
mandamızın aktivinə Kazım 
Baxışov (42 kiloqram), Azad 
Məmmədli (44 kiloqram), Yu-
sif Əli (52 kiloqram) və Nəri-
man Əli (54 kiloqram) yazdı-
rıb.



Cüdo
Aprelin 11-də Luçanidə Gimnaziadanın cüdo 

yarışlarına start verilib.
Yarışların ilk günü Azərbaycan idmançılarının 

uğurları ilə yadda qalıb. Belə ki, idmançılarımız-
dan 4-ü fəxri kürsüyə qalxmağı bacarıb. 

44 kiloqram çəki dərəcəsində mübarizə apa-
ran Yağmur Abdullayeva finalda monqolustanlı 
Buyanbleq Batxudu üstələyərək qızıl medal qaza-
nıb.

Bürünc medal uğrunda görüşlərdə Fati-
meyizəhraxanım Məmmədzadə (36 kiloqram) 
monqolustanlı Kişiqmaa Dorinanyidə, Nərgiz 
Məmmədova ( 40 kiloqram) braziliyalı Alessiya 
Şerdana, Məhəmmədəli Mehdi isə (73 kiloqram) 
serbiyalı Boqdan Vuçkoviçə qalib gəliblər. Rahim 
Əliyev (55 kiloqram), Davud Bayramov (66 kiloq-
ram) və Camal Bünyatov (81 kiloqram) öz çəki 
dərəcələri üzrə 5-ci yeri tutublar.

Növbəti gündə isə cüdoçularımız daha 3 me-

dal qazanıblar. Oğlanlarda 38 kiloqramda Fuad 
Rəhimli Felipi Fransanı (Braziliya), Aleksandar 
Beqoviçi (Serbiya) və Svyatovslav Nesvyetovu 
(Ukrayna) məğlub edərək qızıl medal qazanıb.42 
kiloqramda Fərid Rzazadə Le Mayı (Tayvan), Sa-
ulu Fereyranı (Braziliya) və Zoreslav Semenenko-
nu (Ukrayna) üstələyərək çempion olub.

Qızlarda 63 kiloqramda Türkan Məmmədli Ma-

riya Alekseyenkonu (Ukrayna) məğlub etsə də, 
yarımfinalda Danitsa Stoyanoviçə (Serbiya) udu-
zub. O, bürünc medal uğrunda yarışda Uyanqa 
Nandintsetseqə (Monqolustan) qalib gəlib.

Beləliklə, Azərbaycan cüdoçuları Gimnaziada-
nı 3 qızıl və 4 bürünc medalla başa vurublar. Qeyd 
edək ki, Azərbaycan yarışa 2011-2012 təvəllüdlü 
18 cüdoçu ilə qatılmışdı.



Karate
Aprelin 11-i Azərbaycan komandası Gimnazia-

dada növbəti medalını aktivinə əlavə edib. Müka-
fatı karateçimiz Qorxmaz Səfərli (58 kq) qazanıb.

Sanbon şobu növündə çıxış edən idmançımız 
ikinci yeri tutub. O, finalda Tavib Sanqtonqa (Tai-
land) 3 vaza-ari xalı ilə uduzaraq gümüş medalla 

kifayətlənib.
Qeyd edək ki, Serbiyada keçirilən ISF U15 

Gimnaziada İdman Oyunları  karate yarışları ilə 
başa çatıb. Ölkəmiz yarışlarda 35-i qızıl, 12-si gü-
müş, 28-i bürünc olmaqla ümumilikdə 85 medal 
qazanıb.

İDMAN NÖVÜ      QIZIL      GÜMÜŞ    BÜRÜNC   CƏMİ

Taekvondo (kyorugi) 10 3 3 16
Sərbəst güləş 2 3 5 10
Yunan-Roma güləşi 3 2 4 9
Qadın güləşi 1 3 2 6
Parabadminton 3 1 2 6
Taekvondo (pumse) 3 0 0 3
Qılıncoynatma (sablya) 0 0 2 2
Paraüzgüçülük 0 1 2 3
Qılıncoynatma (şpaqa) 1 0 0 1
Boks 9 8 4 21
Karate 0 1 0 1
Cüdo 3 0 4 7
CƏMİ 35 22 28 85














